
Ibarrako merkatariek martxan Elolaren oroimenezko
jarri duten kanpainarekin txapelketako partidak igandean .
«gertutasuna» bilatu nahi dute eta astelehenean jokatuko dira :
Ibarrako Merkatarien Elkarteak kanpaina berria Afizionatu mailako zesta puntako txapelketarik i
jarri du martxan, eta herrian kontsumitzeak onenetarikoa jokatzen ari da Tolosako Beotibarren; 3 _
duen garrantzia azpimarratu nahi dute 2 finalerdiak eta finalak izango dira jokoan 7 - —

‘Badu, bada’ jokoaren bitartez, euskara erabili eta zaintzeko hitz ederrak plazaratu zituzten, Berastegin. ITZEA URKIZU

Noranahi eraman eta
nonahi erabiltzekoa

Euskararen Nazioarteko Eguna festarako eta
aldarrikapenerako baliatu zuten eskualdean s

Gazte lokala,
herrian
errotzeko

Bidania-Goiatzen 23 nerabe elkartzen dira
beraientzako gunean; herrian ere eragile dira 3

Lokaleko hainbat gazte, atzean Beldur Barik-erako egindako murala dutela. 1. G. L.

Otanoren eskuizkribuak,
Koldo Mitxelenara

Zizurkilgo Hernandorena kultur elkarteak dohaintzan
eman ditu bertsolariaren Argentinako lanak 4

«GUSTURA»,
TITIRIJAI JAIALDIAK
IZAN DUEN
ERANTZUNAREKIN BALIARRAINEN

Tolosako Ekinbide Etxetik
32. Titirijai Jaialdiak «emaitza
onak» eta «dena ondo» atera
dela adierazi dute 3

Herrian kontsumitzeak duen
garrantzia azpimarratzeko
kanpaina jarri dute martxan

N

Mari Jose Ricon merkataria, bere dendan kanpaina berriko kartelaren ondoan. M. UGARTEMENDIA

Merkatariek
«gertutasuna» bilatu
nahi dute kanpaina
honen bitartez

M. UGARTEMENDIA IBARRA

Ibarrako Merkatarien Elkarteak
kanpaina berri bat jarri du martxan.
Mari Jose Ricon da merkatari horie-
tako bat eta berak ere parte hartu
du kanpaina honetan. «Sentsibiliza-
zio» kanpaina bat da honakoa bere
esanetan, eta erosketak bertako ko-
mertzioetan egiteak duen «garran-
tzia» azpimarratu nahiizan dute.
Gauzak honela, jada Ibarrako
denda edo komertzio ezberdinetan,
merkatariak eurak protagonista di-
ren kartel ezberdinak ikus daitezke,
honako leloekin: «Guk Ibarran eros-
ten dugu, guk Ibarran kontsumitzen
dugu, guk Ibarra bultzatzen dugu,
guk Ibarra maite dugu, guk Ibarra bi-

Iragarki
laburrak

LAN BILA

Helduak zaintzeko: Goizetan
07:00-10:00 bitartean eta gauetan
helduak zaintzeko eskaintzen naiz.
Interesatuak deitu 633 285 270 te-
lefonora.

SALGAI

Autoak: Patrol diesel bat saltzen da
1.500 eurotan eta Volkswagen TDT
autoa, 10.000 eurotan. Interesa-
tuek deitu dezatela: 655 719 933
telefono zenbakira.

zirik nahi dugu....». Kartel hauek egj-
teko bazkideek euren artean argaz-
kiak atera dituzte, bata bestearen
dendetan, eta argazki horiekin eta
aipaturiko leloekin osatu dituzte
kartelak.

Aipatu bezala, honela ibartarrei
eta bezeroei «elkartasunak eta ber-
tako komertzioetan erosteak duen
garrantzia» azpimarratu nahiizan
diete, eta eurak izan dira «gure ba-
rruak eta gure aurpegiak» erakutsi
dituztenak, gertutasun hori erakus-
teko. Merkatarien arteko harreman
«zuzena» eta duten erlazio «estu eta
ona» islatu nahiizan dute horrela,
euren ustez elkartasun horren bidez
saltokiak «sendotuta» ateratzen bai-
tira.

Herrian kontsumitzen

Riconen esanetan, ibartarrek badu-
te herrian kontsumitzeko ohitura
baina Tolosa ondoan dutenez «bo-
rroka handia» egin behar izaten du-
tela dio; nahiz eta «ilusioarekin» egi-
ten duten lan hori. Kanpainaren hel-

buruekin bat eginda, beraiek nahi
dutena da ibartarrek jakitea bertan
komertzioa badagoela eta bertan
erostea «garrantzitsua» dela. Izan
ere, Ibarrako merkatarien kanpaina
honek bat egiten du Eusko Jaurlari-
tzak tokiko saltokien balioak ezagu-
tarazteko martxan jarri duen kan-
painarekin, «<komertzio gabeko he-
rria, herrimamua bihurtzen delako»,
eta bertan erosteak herriari «argita-
suna eta gertutasuna» ematen dio-
lako. Hau da, herritarrek ere merka-
tariak behar dituztela uste dute:
«Denak gara garrantzitsuak eta be-
harrezkoak».

Hurrengo asteetan Gabonetako
kanpaina izango dute merkatariek
aurretik. «Urteko kanpainarik ga-
rrantzitsuena» izaten da Riconen
esanetan, eta garai horretan beze-
roak «saritzen» saiatuko direla jaki-
narazi du. Kanpaina horren barruan
bezeroekiko «gertutasuna» eta «fi-
deltasuna» bilatzen jarraituko dute,
jada abiatu duten kanpaina berri ho-
nekin bezala.

EUSKO JAURLARITZA

GOBIERNO VASCO

HEZKUNTZA, HIZKUNTZA POLITIKA
ETA KULTURA SAILA

Hizkuntza Politikarako Sailburuordetza

‘Kaxa Hutsak’
proiekturako beharrezko
babesa jaso dute

Ibarrako ezker abertzaleak
herritarrak «zoriondu»

ditu erakutsitako
prestutasunagatik

M. UGARTEMENDIA IBARRA

Duela aste batzuk crowfunding edo
diru bilketa kanpaina berri baten be-
rri izan genuen. Kaxa Hutsak izene-
ko proiektu batek finantziazioa lor-
tzeko sortu zuen kanpaina izan zen,
eta proiektu horretako protagoniste-
tako bat Gari Ibarluzea ibartarra
zen. Proiektuak Ibarluzea eta beste
iheslari politiko batzuen egunero-
koa islatzea du helburu, eta kanpai-
na amaituta aurrera egiteko beha-
rrezko babesa lortu du.

Lorpen honen harira, Ibarrako ez-
ker abertzaleak herritarrak «zorion-
du» nahiizan ditu «Kaxa Hutsak
proiektuaren crowdfunding kanpai-
na bultzatzen erakutsitako prestu-
tasunagatik». Ibarran kanpaina be-
rezi bat abiatu zuten proiektuari la-
guntzeko eta pasa den astean
Ibarluzearen lagunek Subegi elkar-
tean antolatutako afariarekin eman
zioten amaiera kanpaina horri. Gau-
zak honela gustura daude emaitze-
kin: «Helburuak lortu dira, Ibarran

nahiz Euskal Herrian; proiektua
errealitate batizango dan».

Diru bilketa egiteko kanpaina ho-
nek 12.000 euro lortzea zuen hel-
buru, eta kanpaina itxi ostean
13.530 euro lortuak zituzten. Iba-
rrako ezker abertzaleak egin dituen
kalkuluen arabera, Ibarran kopuru
horren %10 a atera dutela uste dute,
«gutxi gorabehera»; hau udaletxeko
diru laguntza kontutan hartu gabe.
Nahiz eta, badakiten zehazki zenbat
bildu duten jakitea zaila dela, inter-
netez «modu pertsonalean» egiten
zirelako ekarpenak.

Proiektuaren sortzaileek lana
amaitzen dutenean, emaitza Iba-
rran «modu publiko eta zabalean»
estreinatuko dutela ohartarazi dute
ezker abertzaletik, eta gainera, egj-
leak ere bertan izango direla «azal-
penak» emateko.

Aipatu bezala, Kaxa Hutsak
proiektuak iheslarien eguneroko bi-
zimodua nolakoa den azaldu nahi
du eta ezker abertzalearen ustez
«bereziki Gari Ibarluzeak Londresen
daramakien bizimodua ulertzeko»
balioko du eta era berean uste dute
«kontzientzia zabaltzearekin bate-
ra», gatazkaren konpontze bidean
egoera horiek «gainditzen» joan be-
har dutela.

Subegi elkartean afaria egin zuten kanpainarako dirua lortzeko. ATARIA

Larramendiko
biribilguneko lanak

TOLOSA. Larramendi kaleko biribil-
gunea asfaltatzeko lanak egingo
dira datozen egunetan. Ondorioz
Larramendi kalea trafikoarentzako
moztuta egongo da lanek irauten
duten bitartean, Donostia eta Gas-
teizerako norabidean. Ondorioz,
udalak herriko beste sarrera-irtee-
rak erabiltzea gomendatzen da:
Anoeta-lrurako errepidea, Amaro-
tzeko N-1 sarrera-irteera edo Asun-
zion klinikako errepidea.

Kontribuzioan
hobariak jasotzeko

ELDUAIN. Kontribuzioan hobariak
jaso ahal izateko eskaera udaletxe-
an egin behar da. Paperak aurkezte-
ko epea 2015eko urtarrilaren letik
31raizango da. %40eko hobariak
jasoko dituzte energija berriztagaiko
sistemak dituztenek eta Bizigune
edo antzeko programen barruan
erabilera lagapena dutenek; familia
ugariaren titularitatea dutenek
seme-alaben kopuruaren arabera-
ko hobaria jasoko dute.

Egoteko leku bat baino gehiago

T

23 nerabe elkartzen
dira Bidaniako frontoi
ondoan egokituta
duten gazte lokalean

IMANOL GARCIA LANDA
BIDANIA-GOIATZ

amabi eta hemezortzi urte
H arteko Bidania-Goiatzeko

gazteek lokala dute herrian,
Bidaniako frontoiaren ondoan, hain
justu. Orain dela bi urte daude ber-
tan, aurretik Goiatzen izan baitzu-
ten, han ere frontoiaren ondoan da-
goen eraikin batean. Hamabi urte
inguru izango dira herriko nerabeek
elkartzeko leku bat dutela.

Arratsaldetan eta ostiral eta la-
runbat gauetan elkartu ohi dira, bai-
ta norbaiten urtebetetzea ospatze-
ko denean ere. «Telebistan pilota
partidak-eta ikusten ditugu elkarre-
kin», diote. Halere, nahi denean joan
daiteke bertara, eta bilerak ere iza-
ten dituzte tarteka. Guztira 23 dira
lokaleko kideak, baina ohiko erabil-
tzailek 14 bat izaten direla zehaztu
dute, eta besteak tarteka joaten di-
rela.

Lokaleko parte izateko muga 0so
garbi dago zehaztuta: «DBHn hasten
zarenean egin zaitezke lokaleko
kide. llusioz izaten gara une hori iris-
teko». Goiko muga ere zehaztuta
dago, adin nagusiko egiterakoan lo-
kala utzi egin behar baita. Hori bai,
udalarekin hitzartuta dagoenez, 18
urtetik gora dituen norbait egon be-
har da arduradun moduan lokalean,

Gazte lokaleko zenbait kide, aurten herrian egin den Eskola Txikien Festaren bezperan, antolakuntzan laguntzen. ATARIA

eta egun bi ahizpa dira betekizun
hori dutenak.

Garrantzia ematen diote horrela-
ko leku bat izateari Bidania-Goiatz
bezalako herri batean. «Gazteak el-
kartzeko eta ekimenak egiteko balio
du. Elkar gehiago ezagutzeko ondo
etortzen dan.

Lagunak barruan eta kanpoan

Adin tarte horretako gazteek kuadri-
Ila osatzen dute herrian, hau da, lo-
kalean ez daudenean ere elkarrekin
egoten dira, baina horrelako leku
batek beraien arteko harremanak
estutzeko ere balio du. Lokala ez da
batera egoten diren gune bakarra.

Orixe institutura joaten dira denak,
beraz, autobusean ere elkartzen
dira.

Hemezortzi urtetik gorakoek, au-
rretik lokalaren kide izandakoek ere
kuadrilla osatzen dute herrian. Herri
handiagoetan normalean urte bere-
koen artean osatzen bada lagun tal-
dea, herri txiki batean adin tarte za-
bal bateko lagunek osatzen dute
kuadrilla, eta hori ere Bidania-Goia-
tzen gertatzen da. «Horrelako herri
txiki batean ez dago adin berekoen
artean kuadrilla osatzeko lain, eta
horregatik adin ezberdinetakoak el-
kartu eta ibiltzen gara batera».

Antolakuntza aldetik, esaterako,

garbiketaren alorrerako bikoteak
osatuta dituzte. «Astero bikote batek
du ardura, eta zikina dagoela ikus-
ten bada, esan egiten zaie, eta ahal
badute garbitzera etortzen dira».
Halere, normalean kasu gehiago
egiten diote unean bertan lokalak
duen itxurari, eta behar izanez gero
garbitu egiten dute.

Beraientzat etxe moduko bat da
lokala: «Gure espazioa da, gure era-
ra egoten gara, eta, esaterako, gura-
soek ez digute esaten nola egin be-
har ditugun gauzak edo nola egon
behar dugun». Hori bai, arauak badi-
tuztela nabarmentzen dute: «Alko-
holik eta drogarik ezin da kontsumi-

tu, adibidez. Bestalde, astegunean
21:00etatik aurrera ezin da musika
altu jarri eta asteburuetan 23:30ak
arte dago jarrita muga; bestela, al-
dameneko bizilagunak molestatu
egingo genituzke».

Herrian eragile

Gazteek herrian antolatzen diren
ekimenetan ere parte hartzen dute.
Horietako bat iraileko aste kulturala
izan zen. «Pentsatu genuen diru pix-
ka bat lortzeko zozketa bat egitea.
Etxetik emandako produktuekin
saski bat egin genuen, eta diru de-
zente lortu ahal izan genuen. Horrez
gain, kalabaza batekin porra bat
egin genuen: jendeak asmatu egin
behar zuen kalabazaren pisuan.
Beste ekimenetako bat Emakumea-
ren Egunean elkarren artean egin-
dako jolasak izan ziren.

Berdintasuna ere joarratu dute
Lahia Nahia elkarteak dinamizatu-
ta, eta besteak beste, Beldur Barik
egitasmoan parte hartu dute. Eki-
menetako bat mural bat margotzea
izan zen. «Orain mural hori lokalaren
barruan dugu, baina atera ere egin-
go dugu kanpora, ikusteko jendeak
ez garela bakarrik lokalean egone-
an egoten, lana eta ekimenak ere
egiten ditugula».

Udalak uzten die lokala, eta ura
eta argia ordaintzen die. «Eskertzen
diogu udalari ematen diguna eta ho-
rrela jarraitu dezala eskatzen dugu.
Gure aldetik, herrian egiten diren
egitasmoetan udaletik parte hartze-
ko eskatzen digutenean, horretan
saiatuko gara».

TEEtik «gustura», Titirijali
Jaialdiaren balantzea egitean

Emanaldiak kalera
ateratzearen
berrikuntza
errepikatu nahi dute

|. TERRADILLOS TOLOSA

Tolosako Ekinbide Etxetik (TEE)
«gustura» geratu dira bukatu berri
den 32. Titirijai Jaialdiarekin. Elena
Basagoitia TEEko lehendakariak
azaldu duenez, «bi atal berri izan di-
tugu eta dena oso ondo atera da».
7.400 ikusle izan dira emanaldietan
Tolosan eta bertatik kanpo izan di-
ren ikusle kopurua kontuan hartuta,
hamar mila baino gehiago izan dira
txotxongilo ikuskizunetara joan dire-

nak. «<Emaitza onak izan dira», esan
du Basagoitiak.

Ikusle horietatik 4.600 inguru
izan dira ikasleak. «Haurrak, ohi be-
zala, goizeko emanaldiak ikustera
etortzen dira astegunetan, eta tarte-
ka entzuten genien ze ondo pasa
duten esaten zutela», esan du Basa-
goitiak. «Ikustea pozik ateratzen di-
rela emanaldietatik guretzako, egia
esan, 0so pozgarria da».

Berrikuntzen aldetik, aurten Es-
zena Irekia atala jarri dute martxan,
eta bertan talde edo konpainia gaz-
teei leku egin nahiizan diote. Lau
talde izan dira, horietako bat euskal-
duna, atal horretan aparte hartzen.
Beste berritasuna kalera ateratzea
izan da. «Txotxongiloen ikuskizunak

kalean egitea beti izan da tradizioa.
Aurten, eta Tolosa & Co elkartearen
laguntzarekin, asteburuan saioak
eman dira. Lehenengo asteburuan
eguraldiak lagundu zuen, bigarren-
goan ez hainbeste, baina hala ere
jende pila bat hurbildu zen ikuski-
zun horiek ikustera», azaldu du Ba-
sagoitiak, eta gaineratu: «Txotxongi-
lolariekin ere hitz egin dugu, eta be-
raiek ere gustura geratu dira
ikusleekin izan duten harreman zu-
zen horrekin». Basagoitia bera ere
izan zen emanaldi horiek ikusten,
eta ikusleen eta txotxongilolarien ar-
teko harremana estua izan zela dio.
«Oso positiboaizan da, eta ea errepi-
katzerik dugun hurrengo urtean.
Titirijai Jaialdia Tolosan «egonkor-

Aurtengo Titirijai Jaialdian kalean egin zen emanaldietako bat. M. UGARTEMENDIA

tuta» dagoela dio Basagoitiak, eta
horrijarraipena emateko TEEtik kali-
tatezko taldeak eta ikuskizunak
ekartzen saiatzen direla gaineratu

du. «Badirudi asmatzen dugula, eta
urte batetik bestera hor mantentzen
gara, eta pixkana gora goaz», azaldu
du TEEKo lehendakariak.



a 2014ko abenduaren 4a, osteguna / Tolosaldeko Ataria

Tolosaldea

Pedro Mari Otanoren
eskuizkribuak denen eskura

Zizurkilgo
bertsolariaren
Argentinako lanak
Koldo Mitxelena
gunean izango dira

ERREDAKZIOA ZIZURKIL

Zizurkilgo Hernandorena kultur el-
karteak bere esku zituen Pedro Mari
Otano bertsolariaren Argentinako
eskuizkribuak Donostiako Koldo Mi-
txelena kulturunean uztea erabaki
du. Atzo goizean sinatu zuten hitzar-
mena eta horrela denen eskura
egongo dira aurrerantzean, Susana

Atzo goizean Koldo Mitxelenan eman zuten dohaintzaren berri. ATARIA

Ardanaz Otanoren oinordekoak
emandako bertsolariaren lanak. Zi-
zurkilgo elkarteak, jasotako lanen
balioaz jabetuta, hauek zabaltzeko
eskaini zizkion Gipuzkoako Foru Al-
dundiari dohaintzan.
Aurrerantzean hortaz, 1894. ur-

teko Pedro Mari Otanoren oroime-
nak eta 1904. urtean Buenos Aire-
seko Laurak Bat elkartean aurkeztu-
tako Catedra de Bascuence eskuiz-
kribuak, eta Alkar eta Poesias
Vascas liburuak egongo dira Koldo
Mitxelenan.

Laugarren aldiz jarriko dute
Gabon parkea Villabonan

Merkataritza
sustatzeko elementu
izatetik herrigintzako
ekimena izatera pasa
dela nabarmendu dute

REBEKA CALVO VILLABONA

Villabonan haur eta gaztetxoentzako
Gabonetako parkea jarriko dute be-
rriz ere. 2011. urtean jarri zuten le-
henengoz merkataritza sustatu as-
moz, eta jada «herrigintzako ekime-
na» dela esan du Galder Azkue
alkateak. Izan ere, Oria merkatarien
elkarteko kideez gain, Zubimusu
ikastolako eta Erniobea institutuko
ikasleek hartuko dute parte, eta bai-
ta Katea Etxea gaztelekuak ere.
Gabonetako parkea 2 eta 9 urte
arteko haurrei zuzenduta dago, eta
Zubimusu eta Erniobeako DBH 3.

eta 4. mailako ikasleak izango dira
begiraleak. Horretarako Katea Etxe-
ako orientatzaileen laguntza izan
dute. «Begirale papera barneratzen
lagundu diegu», esan du Aiora Etxe-
berria gaztelekuko koordinatzaileak.

Ekimen honen atzean, hala ere,
Oria merkatarien elkartea dago.
Merkatari elkarteko Aitziber Cenza-
nok Gabonetako kanpaina jada mar-
txan dutela esan du. Batetik, Bearza-

AEDCIAGIEE CGmin R TE.

VILLABONA

na pilota eskolaren zozketan parte
hartzen dute eta abenduaren 15, 16
eta 17an 200 euroko opari txekeak
zozkatuko dituzte. Bestetik, 500 eu-
roko opari txekeak banatuko dituzte
hilaren 18an, eta urtero bezala, urta-
rrilaren 8an lau opari txeke zozkatu-
ko dituzte. Guztira 1.200 euro bana-
tuko dituzte herriko dendetan gasta-
tzeko. Gabonetako argiak piztuko
dituztela ere esan du Cenzanok. Sal-

Eragile ugarik hartu dute parte Gabonetako parkearen antolaketan. r. c.

Bertsotarako berezko dotoreta-
suna zuen Pedro Mari Otanok eta
bertso apartak utzi zituen. Ezagu-
nen artean daude Limosnatxo bat
edo Mutil koxkor bat, eta herrimina
izan zen bere gai nagusia Amerika-
ko Pampetan poeman adierazten
duen bezala.

Dohaintzaren ordainetan Gipuz-
koako Foru Aldundiak Pello Esnal
ikertzaileak eta Auspoa taldeko par-
taideak prestatutako eskuizkribuen
argitalpen digitala egin du, 50 ale,
bereziki Hernandorena elkarteari,
Zizurkilgo Udalari, oinordekoei eta
Argentinako kultura erakundeei ba-
natzeko.

toki batzuk abenduaren 20 eta 21
nahiz urtarrilaren 3 eta 4an irekiko
dutela ere nabarmendu du.

2-9 URTE ARTEKO
HAURRENTZAT

Noiz. Abenduaren 20, 23, 26, eta
urtarrilaren 2 eta 5. Abenduaren 23
eta 26an zein urtarrilaren 2an bi
txanda: 16:30-18:00 eta 18:00-
19:30. Eta abenduaren 20an eta
urtarrilaren 5an beste bi txanda:
11:00- 12:30 eta 12:30-14:00.
Non. Bearzana frontoian.

Guneak. Lau txoko: jolaserako, es-
kulanetarakoa, meriendakoa eta
puzgarriena. Haurrak taldeka bana-
tu eta gunez gune pasako dira.
Berrikuntza. Hilaren 20ko talo tai-
lerra.

Txartelak. Katea Etxean hilaren 17
eta 18an 08:30etik 09:30era, eta
hilaren 19an 15:00etatik 16:30era.
Ume bakoitzak 3 txandetan eman
dezake izena, eta txanda bakoitze-
ko 2 euro ordaindu behar dira, 1,40
euro familia ugarien txartelarekin.

Bertso jarrien afaria
antolatu du Harituzek

AMASA. Harituz Bertsozale Elkarte-
ak bertso jarrien afaria antolatu du
biharko, hilak 5, Amasako lturri-
Goxo jatetxean. Eskualdeko bertso-
zale eta bertsolari guztiei irekitako
ekimena dela esan dute, «nahi due-
nak bertso sorta bat abestu dezake
bertan, eta abestu nahi ez duenak
entzutera etor daitezke», esan dute.
Afal ostean egingo dute saioa eta
txartelak salgai daude jada lturri-
Goxo jatetxean bertan edo
harituz.bzt@gmail.com helbidean
eskatuta. Txartelak 20 euro balio
du.

244 da Elkartasun
Tonbolaren sariduna

AMASA-VILLABONA. Hilero, hileko
azken ostiraletan, egiten den
Elkartasun Tonbolaren azken sari-
duna 244 zenbakiduna izan da. Ira-
bazleak Basajaun liburudendaren
oparia jaso du. Abenduko zenbaki
sariduna egokitzen zaionari, berriz,
Xebe Iglesiasen eskulana egokituko
zaio.

‘Zure diruarekin’
dokumentala, gaur

ZIZURKIL. Fiare banku etikoak eta
Setem Hego Haizea gobernuz kan-
poko erakundeak antolatuta Zure
diruarekin dokumentala ikusi ahal
izango da gaur, 19:00etatik aurrera,
Atxulondo kultur etxean. «Bankuek
herritarren diruarekin zer bidegabe-
keria egiten dituzten kontatzen du
dokumentalak, eta baita irtenbide-
ak badirela ere: banku etikoak»,
esan dute. Dokumentala eta gero
Fiareko kideek hitzaldia eskainiko
dute.

Udal pilotalekuaren
erreserbetarako bilera

ANOETA. 2015. urterako frontoirako
orduen erreserba egin nahi dutenek
hilaren 9an, asteartean, 18:30etik
aurrera udaletxean egingo duten bi-
lerara joan behar dute. Bilera horre-
tan adostuko dute datorren urteko
orduen banaketa.

Hemen duzu zure puntu berria

www.domeinuak.cus

eus



ITZEA URKIZU

este edozein egun bezalakoa
Bda abenduaren 3a. lan eguna

da, hala egokitzen denean,
eta aisiarako eguna, berriz, igandez
esnatzen denean. Urteko azken hi-
labeteko hirugarren egunak, ordea,
badu esanahi berezirik euskal ko-
munitatearentzat: haren eta honen
nazioarteko egunen munduan, Eus-
kararen Nazioarteko Eguna da
abenduaren 3a.

Bakartu, zapaldu eta askotan gu-
txietsitako hizkuntza horretako hiz-
tunek beren aldarriak plazaratzeko
bide eta modu guztiak erabiltzen di-

tuzte dataren harira, eta Tolosalde-
an makina bat herritar aritu ziren
horretan, atzo.

Izan ere, halako egunek balio iza-
ten dute kontzientzia pizteko, belau-
naldi gazteei pasa den hamarkade-
tako gordinkeriak erakusteko, eus-
kalduntasuna kantuan ospatzeko
nahiz euskal idazle handien aipuak
kaleko artearekin uztartzeko.

Euskaraz bizi nahi dut, Euskaraz
gara, Hizkuntza bizirik da, Euskal

Herrian Euskaraz, Euskarak 365
egun, Guk euskaraz eta beste ha-
maika lelorekin bat egiteaz gain, or-
dea, euskaldunek beren eguneroko-
ra euskara gonbidatzea da, halako
egunak aldarrikapenetik ospakizu-
nera pasatzeko gakoa.

Anje Duhalderen abestia gogora
ekarriz, hizkuntza zaharra gutxiago
maitatu baina gehiago gozatzea bai-
ta herritar askoren lan, gogo, nahi
eta ametsen helburua.

Maitatu bal, gozatu ere bal

Euskararen Nazioarteko Eguna festa eta aldarri bilakatu zen
atzo eskualdean, eta haur eta gaztetxoak izan ziren nagusi,
eguneroko bizitza euskaraz egiteko dei horretan

‘Bana nik, izkuntza larrekoa,

nai aunat noranaikoa’

Eta Lizardiren aipuari eutsiz, euska-
ra noranahi eraman eta nonahi era-
biltzeko modukoa dela erakutsi zu-
ten eskualdeko herritarrek.

Haur eta gaztetxoak izan ziren,
batez ere, antzerki, dantza nahiz
kantuekin Euskararen Nazioarteko
Eguna lau haizetara zabaldu eta os-
patu zutenak; kaleak ere itxuraldatu
zituzten margoz eta literaturaz.

Tolosaldeko egitaraua, ordea, ez
zen atzo eten, eta gaur ere izango da
kultur jarduerarik. Alegian, adibidez,
Saroa Bikandiren ipuin kontaketaz
gozatu ahal izango da, liburutegian,
17:00etatik aurrera. Amasa-Villabo-
nan, aldiz, ahozko literaturari begira
jarriko dira eta, 19:00etatik aurrera,
bertso bisita egingo dute udalak,
Mintzolak eta Bertsozale elkarteak
antolatuta; Amaia Agirre, Benat Gaz-
telumendi eta Jexux Mari Irazu ere
bertan izango dira.

Azkenik, Amezketan, bihar arte
ikusgai izango da, Zumadi eskolan,
euskarazko hitz politen hormairu-
dia.

EZ ZAITEZ

LARAN]JA ERDIAREKIN KONFORMATU

Gipuzkoako komertzio txikia.

Buruak eta bihotzak bat egiten duten lekua.

BERRIA

Azken hamarkadan,
‘baby boom’a Baliarrainen

Azken bederatzi
urteetan 24 haur jaio
dira herrian, eta egun
135 biztanle daude

JOSU OZAITA BALIARRAIN

aliarrain herriak 224 biztanle
Bzituen 1900. urtean. Ondo-

rengo lehen mende erdian
biztanle beherakada izan zuen, Gi-
puzkoako beste herrien joera ez be-
zala, 1950an gorakada txiki bat bizi
izan bazuen ere. Batik bat, komuni-
kazio faltaren eta isolamenduaren
ondorioz gertatu zen.

1960. urtean 180 biztanle zituen
herriak. Hurrengo hamarkadetan
populazioaren zahartzea eta herri-
tik kanporako migrazioak etorri zi-
ren, industrializazio eta baserri bizi-
tzaren krisiaren ondorioz 20 urtetan
113 biztanlera igaroaz.

1991. urtean Iruerrieta (Ikazte-
gieta, Orendain eta Baliarrain bil-
tzen zituen herria) desegin eta buru-
jabetzarekin herri bezala bizitzen
hasi zen. Orduan 99 biztanle zeu-
den herrian. 2000. urtean, berriz,
88 herritar.

Ondorengo urteetan populazioa
mantendu egin zela esan daiteke.
Hala ere, kontuan izan behar da
Ibiur urtegiak harrapaturiko base-
rriak. Honek sortu zituen mugimen-
duak eta etxe berri gutxi batzuen
eraikuntza herri gunean. Honela,
2008. urtean 100 baliarraindar zeu-
den.

Azken bi plan orokorren eragina
Herri guneko aldaketen ondorioz,
Muno gain eta Malkor biziguneak,
azken sei urteetan Baliarrainek biz-
tanleriaren aldetik gorakada bat
izan du, 135 biztanlera iritsi arte.

Il. Munduko Gerratearen ostean
hainbat Estatutan jaiotza tasen go-

rakada izugarria bizi izan zen. Hau
baby boom fenomenoa bezala eza-
gutzen da. Beste zenbait Estatutan
ere, baby boom edo jaiotzen leher-
keta beste arrazoi batzuk direla me-
dio gauzatu dira. Hala nola, iraultza
industrialaren ondorioz, edo migra-
tzaileen haur gehiago izateko joera-
ren poderioz.

Baliarraingo kasuan, aldiz, aurre-
ko bi plan orokorren diseinuak na-
barmenki eragin duela ikusi daite-
ke.

Herriko azken 26 urteetako jaio-
tzak aztertzen dira Jaiotzak grafiko-
an (1988-2014). Ikus daitekeen be-
zala, 1988 eta 2006 urte bitarte, 18
urtetan hain zuzen ere, 11 jaiotza
izan ziren. Baziren haurrak jaiotzen
ziren urteak, baina baita haurrik
jaiotzen ez zen urterik ere. 2006 ur-
tetik aurrera ordea, bestelako egoe-

Gipuzkoako 4 Hitzetan DOAN

ra bat gertatu da. Etxe berriek jende
berria erakarri edota bertako gazte-
ei herrian bertan gelditzea ahalbide-
ratu izanak, haur jaiotza biderkatu
du. Honela, azken 9 urteetan 24
haur jaio dira, bost haur jaio direne-
ko bi urte izan direlarik (2011 eta
2012).

Mundu guztiko kultura, gizarte
eta talde guztiek badute zerbait ko-
munean: guztiok gure haurrak zain-
tzen ditugu. Azken finean, hori ez
bada egiten, kultura, gizarte eta tal-
deak desagertuko lirateke. Balia-
rraingo herria ere horren jabedun
egin eta herria bizirik mantentzeko
haurrak izateko bideak erreztu zi-
tuen.

Oharra: Baliarraingo Zartagie
herri aldizkarian idatzi zuen
artikulua Josu Ozaitak.

Agerraldia egin zuten, atzo, LAB sindikatuko ordezkariek. 1.G.L.

Aniztasun funtzionala
duten langileen egoera
salatu du LABek

Gizarte inklusiboa
lortze bidean politika
publikoek «porrot»
egin dutela dio LABek

I. GARCIA LANDA

Aniztasun Funtzionalaren Nazioar-
teko Eguna izan zen atzo, eta egun
hori baliatu zuen LAB sindikatuak
aniztasun funtzionala duten langile-
en integrazioan politika publikoek
egindakoa salatzeko: «Porrot egin
dute gizarte inklusiboa eta aukera
berdintasuna lortzeko asmoetan».

Agerraldia egin zuten LAB sindika-
tutako Gaituak arloko ordezkariek:
Maria Apellaniz arloko arduraduna,
Javi Sanz Gureak taldeko LAB sindi-
katuko ordezkaria, eta Tolosaldeko
Katea Legaia enpresako ordezka-
riak. Aniztasun funtzionala duten
emakume eta gizonek «historikoki
era guztietako diskriminazio eta tra-
bak» pairatu dituen kolektiboa osa-
tzen dutela zehaztu zuten. Apellani-
zek azaldu zuenez, «sistema kapita-
listak desgaitasuna bazterketa
tresna bezala erabili du, eta horren
bidez pobrezia eta menpekotasune-
ra kondenatu gaitu, giza eskubideak
ukatzearekin batera».

Horren harira, agerraldian azken
urteotako politika publikoak salatu
zituzten: «Gure kolektiboaren jar-
duera-tasak bataz bestekoaren az-
pitik egoten jarraitzen dute, soldata
maila ziztrinek ez dute bizitza duin
eta independentea bermatzen eta
lana aurkitzeko ez daukagu aukera
berdintasunik». Lana bilatzeko «au-
kera bakarrenetarikoa» Enplegu
Zentro Bereziak izaten direla esan
zuten: «<Enpresa hauek diru publikoa
jasotzen duten arren, oraindik ere
lanbide arteko gutxieneko soldata-
ren azpitik kobratzen duten langile-
ak badaude». Desgaitasuna ez dela
negozioa esan zuten: «Ez da eskulan
merkea, ez gara erraz manipulatzen
denjendear.

'Arrosaren artista'

Atzoko agerraldia ere baliatu zuten
Katea Legaiako LAB sindikatuko or-
dezkariek argitalpen bat aurkezte-
ko. Aitor Arroyo tolosar gazteak ida-
tzi duen kontakizun laburra, Arrosa-
ren artista izenekoa, argitaratu
dute, eta aniztasun funtzionalak di-
tuzten pertsonen kolektiboa bizirik
dagoela aldarrikatzeko baliatu nahi
dute. Kontakizun labur hori eskual-
deko kultur egoitzetan eta komer-
tzioetan eskuratu ahalko da.

ESKELAK ¢ ataria@ataria.info * Tel.: 943-65 56 95
Astelehenetik asteazkenera 18:30ak arte hartzen ditugu
Ostegunetan 16:00ak arte hartzen ditugu

Punta-puntako zesta
punta lehiak, Tolosan

Elolaren oroimenezko
txapelketaren azken
partidak, igandean
eta astelehenean

A. IMAZ

Afizionatu mailako zesta punta txa-
pelketarik garrantzitsuenetarikoa
jokatzen ari dira Tolosako Beotibar
pilotalekuan: Jose Ignazio Elolaren
Oroimenezko |. Txapelketa.

Onenetarikoa, pilotarien mailaga-
tik; izan ere, afizionatuen mailako
puntista onenek hartu dute parte
azaroaren 15ean hasi zen txapelke-
tan. Orduan, zortzi bikotek final laur-
denak jokatu zituzten. Irabazleek
aurrera egin zuten, eta igande hone-
tan, hilaren 7an, finalerdiak jokatu-
ko dituzte Beotibarren, 17:15ean
hasita. Bi partida horietako bikote
garaileak euren artean lehiatuko
dira astelehenean, hilaren 8an,
11:15etik aurrera.

Tolosako Beotibar Zesta Punta EI-
karteak antolatu du txapelketa, pilo-
ta modalitate hori laguntzeko as-
moz. «Ez gara zesta puntaren egun-
go egoera larriaren arduradun,
baina ez dugu hori aldatzen ez saia-
tzearen errudun izan nahi», esan zu-
ten txapelketaren aurkezpenean.
Orain, azken partida hauei begira,
pilotalekua bete nahi dutela dio An-
doni Lertxundi Beotibarko kideak:
«Txuletaren Festa izango da egun
horietan. Igandean, arratsaldean
horregatik jarri ditugu finalerdiak.
Jendeak lasai bazkaldu eta frontoira
joateko aukera izan dezan».

Goio Altuna profesional ohia, Ler-

txundi bezala, Tolosako zesta punta
elkartean dabil lanean. Txapelketa
honen garrantzia azpimarratzen du
berak: «Euskal Herritik mundu zaba-
lera hedatu den kirola ezin dugu
hondoratzen utzi, eta Beotibar El-
karteak bere aletxoa jarri nahi du.
Pilotarien erantzuna eta maila one-
na izan da. Sarrerak dohainik jarri
ditugu. Eta orain, ikusleen erantzu-
na nahi dugu. Pilota modalitate ikus-
garria da zesta punta, eta frontoira
bertara etortzea eskatzen diegu;
ezagutzera, eta gozatzera».

Beotibar zesta puntarako pilota-
leku laburra da. Ondorioz, pilotaren
bizitasuna, oraindik eta handiagoa
da. Ez da ahaztu behar, zesta punta
dela pilota bizien ibiltzen duen mo-
dalitatea.

Andoni Lertxundik eta Goio Altu-
nak bat egiten dute Beotibarko ate-
ak zabal-zabalik daudela azpimarra-
tzerakoan. Hitzordua: igandean eta
astelehenean.

Tomas Gabellanes Ibarbia hil da

Irurako Tomas Gabellanes Ibarbia
hil berri da Mexiko DFn, 65 urte zi-
tuela. Zesta punta munduan Korta-

Elolaren oroimenezko txapelketaren final zortzirenak. IMANOL GARCIA LANDA

rena bezala egin zen ezagun irura-
rra, eta Tximela eta beste puntista
ezagunen garaiko kirolaria zen.

Bartzelonan egin zuen debuta To-
mas Gabellanes Ibarbiak 1962. ur-
tean, 14 urte zituela. Ondoren, 20
urte ingururekin, Ameriketako Esta-
tu Batuetara joan zen zesta puntan
ogia irabaztera. Lehen mailan ibili
zen Kortarena, eta Miami, Tampa
edo Mexikoko frontoiak ezagutu zi-
tuen bere kirolari ibilbidean.

ABENDUAK 7, IGANDEA

FINALERDIAK

Tolosako Beotibarren,
17:15ean

1. Roke-Ubilla/Landa-Suso

2. Alberro-Zabala/Alberdi-lzagi-
rre

ABENDUAK 8,
ASTELEHENA

FINALA
Tolosako Beotibarren,
11:15ean

lrudia

Altuna eta lzagirre, Gipuzkoako txapeldun

Tolosako Beotibar Zesta Punta Elkarteko Altuna eta
Izagirrek lehen mailako Gipuzkoako Txapelketa ira-
bazi dute, Andoaingo Lizasoain eta Garziaren aurka.

35-32. Goio Altunak duela 12 urte utzi zuen zesta,
baina Lopez ondo ez zegoenez, berak jokatu ditu fi-
nalerdiak eta finala. A. IMAZ

Hernandez Asteasun
izango da, larunbatean

XVI. Asteasuko Ziklokros
proba antolatu du
Aitzondo elkarteak

A. IMAZ

Aitor Hernandez XVI. Asteasuko Zi-
klokros proban egongo da, larunba-
tean. Denboraldi honetan, bizkaita-
rrak ez dauka aurkaririk ez Euskal
Herrian eta ezta estatu mailan ere.
Hernandezekin batera, Ruiz de La-
rrinaga, iazko txapelduna, Asteasun
izango da hilaren 6an.

Maila ezberdinetako txirrindula-
riak eta lasterketak antolatu dituzte

Aitzondo elkartekoek, urtero bezala.
Lehenak irteten, kadeteak izango
dira, 10:00etan. Juniorrek eta elite
mailako emakumeek 11:00etan
hartuko dute irteera. 23 urte eta eli-
te mailako gizonezkoak izango dira
12:00etan irtengo direnak. Hauek
helmugaratzean amaituko da Aste-
asuko lasterketaren hamaseigarren
edizioa.

Aurreko urteetan bezala, Aitzon-
dokoen helburua lasterketa antola-
tzea da, izan ere, urtetitik urtera zail-
tasunak gero eta handiagoak direla
gogoratu dute. Aurtengoa lortu dute,
ea XVll.arekin zer geratzen den.

Pilotari profesionalen
hiru jaialdi, bi egunetan

o

Labakak eta Penak lau t’erdian neurtuko dituzte indarrak, astelehenean. A. 1Imaz

Lizartzan, Amezketan eta
Tolosan jokatuko dituzte
partidak, ostiralean

eta astelehenean

A. IMAZ

Ekaitz Saralegi izan ezik, Tolosalde-
ko beste pilotari profesional guztiek
etxetik gertu edo etxean, partidak
jokatuko dituzte. Bi egunetan, hiru
jaialdi egongo dira eskualdean, eta
horietan, protagonista nagusiak
bertakoak izango dira.

Lizartzan, ostiralean antolatu
dute jaialdia. 22:00etan hasiko da,
eta lehen partidan, Erik Jakak joka-
tuko du, Larunberekin bikotea osa-
tuz. Aurkariak, Tainta-Apraiz izango
dira. Bigarren partidan Olaetxeak jo-
katuko du, Ibai Zabala lagun duela.
Aurka, Arretxe Il-Aretxabaleta izango
dituzte. Jaka eta Olaetxea lizartza-
rren partidak ikusi nahi dituenak,
20 euro ordaindu beharko ditu.

Tolosako Beotibar pilotalekuan,
astelehenean, 17:00etan antolatu
dute jaialdia. Olaetxea bertan egon-
go da. Kasu honetan, ordea, lizar-
tzarraren atzelaria lzaizango da, eta
aurkariak Elezkano Il.a eta Ladis Ga-
larza. Jaialdiko bigarren partidan Ar-
tola alegiarrak jokatuko du, Albisu-

rekin bikotea osatuz. Berasaluze
eta Beroiz izango dituzte aurrean.
Jaialdia horretarako sarrerak, 15
eta 25 eurotan jarri dituzte salgai.

Hirugarren eta azken jaialdia
Amezketan izango da, astelehene-
an, 17:00etan. Lehen partida, Pena
eta Labakaren artekoa izango da,
lau t'erdiaren barruan. Ondoren, bu-
ruz burukoa jokatuko dute Irriba-
rriak eta Errandoneak. Afizionatuen
mailako bi partida horien ondoren,
profesionalak irtengo dira kantxara,
eta bertan, protagonista nagusia
etxeko semea izango da: Jokin Altu-
na. Amezketarrak Tolosa anoetarra-
rekin osatuko du bikotea. Aurkariak,
Jaka lizartzarra eta Urruzola astea-
suarra izango dira.

Pena eta Labaka

Tolosarrak 17 urte ditu, eta zizurkil-
darrak 18. Elkarrekin denbora ugari
pasatzen dute entrenamenduetan,
eta astelehenean, laguntasun hori
kantxara eramango dute, baina
oraingoan, aurkari bezala aritzeko.
Lau t’erdian neurtuko dituzte inda-
rrak, eta biak «gogotsu» daude ho-
rrelako jaialdi batean jokatzeko au-
kera izango dutelako. Partida ho-
rren inguruan bi pilotariak
entzuteko aukera, ataria.info web-
gunean dago.

09:00. Pasahitza magazina:
eskualdeko albisteak, makro-
biotikaren tartea, Joxemi Sai-
zar Kale kantoitik, eguneko
errezeta Maixabel Arandiaren
eskutik eta Tolosaldea Gara-
tzen txokoa. 11:40ean Lehia-
keta. (Deitu: 943 69 80 38).
Aste honetan Martin Txikiko
gazta zozkatuko dugu.
12:00-12:30. Entzuteko
Jjaioak musika saioa.
12:30-13:00. Eutsi Goiari!
kirol saioa. Abestia eskatzeko
idatzi: 687 4100 33
16:00-18:00. Zebrabidea
(Arrosa sareko magazina).

IKER IBARLUZEA

GAUR

Haizeak ipar mende-

baldeko ukitua hartuko

du, eta hezetasuna sartuko
zaigu itsasotik. Zerua estalita
agertuko da, eta zaparrada
handiak botako ditu batez ere
egunaren erditik aurrera. LItro
batzuk pilatuko dira. Tenpera-
tura 8-10°ren bueltan ibiliko
da. Eta elur maila berriz, 1000
metroren bueltakoa izango da

BIHAR

Ipar mendebaldeko

haizeak jarraituko du.

Berriz ere itsasotik hodeiak
sartuko dira, eta zerua estaliko

agenda

DEIALDIAK
ABALTZISKETA. Liburutegiaren
inguruko bilera, 20:00etan.

ALEGIA. Saroa Bikandiren
ipuin kontaketa, 17:00etan, li-
burutegian.

Zozketan parte hartu, eta Txuleta Festara

Jakina den moduan ATARIA Irratiak astero egiten du
zozketa, eta pasa den asteko Pasahitza saioan Tolo-
san asteburuan izango den Txuleta Festarako txarte-
lak zozkatu ziren. Tolosako Udala eta Tolosaldea
Tour-i esker, Unai Lasa joango da Txuleta Festara.

Lore Agirre Tolosako zinegotziak eman dizkio igande-
ko afarirako txartelak, Unai Lasaren aitari. Aste hone-
tan, Tolosako Martin Txiki baserriko gazta entzute-
tsua zozkatuko da Pasahitza lehiaketan parte har-
tzen dutenen artean. MIKEL IRAOLA

VILLABONA. Amaia Agirre, Be-
nat Gaztelumendi eta Jexux
Mari Irazurekin, Bertso bisita,
Mintzolan, 19 :00etan.

TOLOSA. Euskal preso eta
iheslarine eskubideen aldeko
Sare herritarren aurkezpena
izango da Teresa Todarekin,
19:00etan, kultur etxean.

ZIZURKIL. Finantza etikoak:
Fiare hitzaldia, Atxulondo kul-
tur etxean, 19:00etan.

Jarri
cta eskaini doan

kantu bat!

AGURRAK
943-65 56 95

ataria@ataria.info

dute. Euria egingo du, goiz par-
tean gehiago. Tenperatura 8-
10°-tan eta elur maila, goiz par-
tean 1000 metro eta eguna-
ren amaieran 1200 metro.

ATARIAK ez du bere gain hartzen
egunkarian adierazitako esanen
eta iritzien erantzukizunik.

+ farmaziak

GAUR

Tolosa

Egunekoa:

Bronte, C. K. Korreo, 20.
Telefonoa: 943 67 60 13.
Gauekoa:

Olarreaga,M. Martin J. Iraola
etorbidea, 10. .

Telefonoa: 943 67 24 38.

Marikalanbre

&’*ﬁ @ ZENT2IA
ARMIX mﬁ""

max-mix ——

ZIENTZIA
HAURRENTZAT !
SEGUNDO GUTXIAN (@

ERABILTZEKO EPEA: eskaintzak irauten duena

elhuyar

Gazteentzako zientzia-
esperimentu liburuak

Liburuak %5 merkeago eta bidalketa
gastuak doan.

Aukerak:

* Mariakalanbre bizitzaren
laborategian.

* Armix max-mix.

* Armix sukaldean, Mugaritzen
laguntzarekin.

+ Zientzia haurrentzat segundo
gutxian.

* Zientzia guztiz arduragabea!

11,40

(bidalketa gastuak doan)

Abenduak 6, larunbata
21:00etan
Donostiako llunben

%% tolosaldeko

Qtaria

USURBIL - GIPUZKOA |

J Gipukoa Basket Club

Zozketan parte hartzeko: 943 65 56 95 edo ataria.info

Atarikideentzat sarrera pare bat dugu

Bilbao Basket




